
				এই পৃষ্ঠাটোৰ বৈধকৰণ হৈছে
 


এনেকৈয়ে


 

ৰং অন্ধলাই মণিব নোৱাৰা

ৰঙীন পাখি মেলি চকা পাটত বহিলে

নীলা আঁঠুৱা এটাৰ মাজেৰে

ৰঘুমলা জোন উঠে


আতৰ ঘহি দেওদি ফুৰা মানুহবোৰে

পিন্ধি লয় ৰঙচৰুৱা ডেউকা।

বিৰিখৰ ডাল-পাতে ধূলিৰ বাটত

জোনাকে আঁকা ছাঁয়া গচকিলে

মায়াই সিহঁতক অনুসৰণ কৰে


জোনাকে আন্ধাৰে শব্দ গঢ়ে কবিয়ে

বাউলৰ টোকাৰীৰ গুণাৰ দৰে কঁপে প্ৰেমিক

নৈয়ে পাৰ ভঙাৰ পৰতেই

শিলীভূত হয় অজন্তা খাজুৰাহুৰ সপোন

নিৰ্বাক ইতিকথা শুই থাকে

পৃথিৱীৰ ধূলিত


মেঘৰ স্তম্ভনত আকৌ গৰ্ভিনী হয় মাটি

মৌ-ডিমৰুৰ শুকান ঠালত

জিলিকে লীলায়িত মুখৰতা

স্বপ্নৰ সাৰত সাৰ পায়

বিমূঢ় একলব্যৰ নিষাদ মূৰুতি।





২২ মা টি ৰ মা লি তা

